
Nd. 967. Nefndarálit

í málinu: Frumvarp til laga um breyting á lögum nr. 25, frá 22. okt. 1912, 
um ritsíma og talsímakerfi íslands.

Vjer undirritaðir, sem virðuleg neðri deild Alþingis kaus i nefnd, til að 
ihuga ofangreint frumvarp, höfum rætt það á nokkrum nefndarfundum, og 
leyfum oss nú að láta uppi álit vort um það á þessa leið:

Það er upplýst af flutningsmanni frumvarpsins, að það hafi orðið af ó- 
gáti, er lögin frá 22. okt. 1912 voru til meðferðar i neðri deild Alþingis, að 
prestssetrið Staður í Aðalvik var nefnt, sem endastöð væntanlegar simalinu til 
Aðalvikur, í stað þess að nefna Látra, þar sem fjölmennið er mest, og þar 
sem nú eru þegar reknar nokkrar verslanir. — Á Látrum er og skipalægi á- 
gætt, og kemur þangað því æ öðru hvoru ijöldi innlendra og útlendra skipa, 
enda aðal-fiskistöðvar innlenda íiskiveiðaflotans þar út undan, eigi hvað síst 
um þann tima ársins, sem skammdegið er mest. — Ennfremur má og geta 
þess, að þegar reistur verður viti á Stranmnesinu, sem væntanlega verður mjög 
bráðlega, þar sem sjómenn telja nú orðið hvergi rikari þörf vita, en þar, þá er 
það mun hentugra, að símastöðin sje á Látrum, en á Stað i Aðalvik, — óliku 
skemmra til hennar að ná fyrir vitavörðinn, ef eitthvað verður að vitanum, 
sje hún á Látrum.

En þó að málið lægi þannig Ijóst fyrir, þótti nefndinni þó engu að sið- 
ur rjett að leita álits símastjórans um málið, áður en hún rjeði deildinni til 
þess, að samþykkja frumvarpið, og barst henni siðan álit hans með brjefi, 
dags. 19. júli þ. á. — Getur hann þess þar, að annríkis vegna hafi linuleiðin 
til Staðar í Aðalvik, um Hesteyri, enn ekki verið rannsökuð, og mælist þvi til 
þess, að engin breyting sje gerð á lögunum frá 22. okt. 1912, fyr en búið sje 
að skoða og rannsaka leiðirnar nánar.

Á þetta getur nefndin og, eftir atvikum, fallist, þar sem eigi getur, 
hvort sem er, til neinna framkvæmda komið, fyr en símaleiðirnar hafa verið 
rannsakaðar. — En sjálfsagt telur nefndin, að þá verði símaleiðin rannsökuð 
alla leið að Látrum, eins og þörf islenska íiskiveiðaflotans krefst, enda lands- 
sjóði og þá fyrst, er siminn er kominn að Látrum, veruleg tekjuvon af honum.

Nefndin ræður deildinni því til þess, að ráða málinu til lykta á þann 
hátt, að samþykt verði svo látandi:

RÖKSTUDD DAGSKRÁ:
í trausti til þess, að stjórnin láti, svo fljótt, sem unt er, rannsaka, 

og gera kostnaðaráætlun, að því er snertir simalagningu milli Hesteyrar 
og Látra i Sljettuhreppi í Norður-ísaQarðarsjslu, og leggi síðan fyrir Al- 
þingi frumvarp sama efnis, sem fyrirliggjandi frumvarp, sýni rannsóknin 
simalagninguna tiltækilega, tekur deildin fyrir næsta mál á dagskránni.

Alþingi 4. ágúst 1913.

